STEJJER TAL-GĦAĠEB

Mostri tal‑baħar

Miljuni ta’ snin ilu l‑baħar kien infestat b’mostri tal‑biża’. Wieħed minn dawn jismu d‑Dunklejostewus. Il‑ġilda tiegħu kienet qisha armatura tal‑gwerra. Minflok snien kellu għadmiet ħoxnin u ppuntati. Bihom kien jgħaffeġ dak kollu li jiġi bejniethom. Din il‑ħuta kienet tiekol kollox, anki ħut tal‑istess razza tagħha. 

Il‑Megalodon kienet l‑iktar ħuta perikoluża. Hija tar‑razza tal‑Great White Shark, iżda l‑kobor tagħha huwa d‑doppju. B’kollox kienet twila madwar sittax‑il metru. Kellha snienha daqs riga twila. L‑ikla l‑favorita tagħha kienet il‑balena. Hija kienet tħobb tgħum l‑iktar max‑xatt. 

L‑aħħar mostru tal‑baħar huwa l‑Lijoplewrodon. Kellu tul ta’ għoxrin metru. Kien dejjem f’aptitu. Kien jiekol minn kollox, l‑aktar ġganti bħalu. Kien iħobb joqgħod max‑xatt.

Bilħaqq! Dawn il‑mostri kienu jgħixu miljuni ta’ snin ilu. Illum m’għadhomx jeżistu. L‑għawma t‑tajba!

Kitba ...

Immaġinak tmur fuq dgħajsa ma’ ħabibtek biex tistad għall‑vopi. F’daqqa waħda s‑sufrun jinżel sewwa. Meta tmur biex ittella’ x‑xlief tinduna li qbadt xi ħaġa kbira. X’kienet? X’għamiltu? 

Żewġ klieb il‑baħar ta’ żmien il‑brodu

Fl‑ibħra tal‑Ġappun intlemħu żewġ klieb il‑baħar rari ħafna. Wieħed minnhom qisu dragun. Għandu ras ta’ kelb il‑baħar u l‑bqija ta’ ġismu hu denb sħiħ. Huwa qisu liebes il‑frilli. B’kollox huwa twil metru u sittin ċentimetru. Ġeneralment dan it‑tip ta’ kelb il‑baħar jgħix eluf ta’ piedi fil‑fond tal‑oċeani. Għalhekk kienet stramba kif dan tela’ lejn il‑wiċċ. Jista’ jkun li kien marid. B’kollox ma damx iktar minn ftit sigħat fl‑akkwarju, għax miet. 

Il‑kelb il‑baħar l‑ieħor wkoll soltu jgħix fil‑fond ta’ l‑oċeani. Għandu wiċċ ta’ xitan. Huwa twil ftit iktar minn metru. Bħal kuġinuh, miet ftit wara li tpoġġa f’akkwarju. 

Ftit li xejn nafu dwar dawn it‑tipi ta’ klieb il‑baħar. Jekk xi darba waqt li tkun qed tgħum tilmaħ xi wieħed minnhom, ma tagħmel xejn ħażin jekk teħodlu xi żewġ ritratti!
A. Wieġeb dawn il‑mistoqsijiet

1. Ma’ xiex inqabbluh l‑ewwel kelb il‑baħar? (par. 1)

_____________________________________________________

2. Ma’ xiex inqabbluh it‑tieni kelb il‑baħar? (par. 2)

B. Immaġinak kelb il‑baħar u ltqajt ma’ ħabibtek, kelb il‑baħar ukoll. Ftehemtu li se tagħmlu xi ħaġa flimkien ... Ikteb djalogu.

Ġlieda fil‑qiegħ ma’ kelb il‑baħar

Bugħaddas Awstraljan jista’ jgħodd ruħu mal‑fortunati li ħelsuha minn ħalq il‑mewt, anzi minn ħalq kelb il‑baħar. Eric Nerhus, raġel ta’ 41 sena, kien qed jogħdos biċ‑ċilindri. F’daqqa waħda għamel għalih kelb il‑baħar tat‑tip Great White. Rasu, spalltu u wieħed minn driegħu kienu diġà f’ħalqu. Iżda dak il‑ħin ir‑raġel fittex bl‑id l‑oħra għajn il‑ħuta u daħħal sebgħu fiha. Kien għalhekk li l‑Great White Shark, b’għajnu taħirqu, fetaħ ħalqu u beżaq ’il barra lill‑bugħaddas. 

“Qatt ma ħassejtni hekk! Nofs ġismi kien f’xedaq wieħed mill‑iktar annimali perikolużi tad‑dinja u ħassejt snienu qed jgħaffġuni”, qal Eric mis‑sodda    tal‑isptar fejn kien rikoverat.

Fl‑Awstralja biss jingħad li jsiru madwar ħmistax‑il attakk fis‑sena. B’xorti tajba l‑imwiet huma inqas.

Wisq probabbli dan il‑kelb il‑baħar ħaseb li l‑bugħaddas kien bumerin. Malli nduna li ma kienx hekk beżqu ’l barra minn ħalqu. Fil‑fatt, waħda mill‑ikliet favoriti        tal‑Great White Shark huwa l‑bumerin. 
Dan l‑iżball jidher li jagħmluh bosta klieb il‑baħar oħra. 
Wieġeb 

1. Minn fejn hu l‑bugħaddas? (par. 1)

​​​​​​​​​​​_____________________________________________________

2. Ma’ liema annimal tfixklu l‑bniedem dan il‑kelb il‑baħar? (par. 3)

_____________________________________________________

Immaġinak kont tinsab fil‑baħar u għamel għalik kelb il‑baħar. Issa tinsab l‑isptar. Ikteb ittre qasira lil ħabibtek biex tgħidilha għaliex   is‑Sibt li ġej ma tistax tmur għall‑festin ta’ għeluq sninha.

_________________________________________________________________________________________________________________________________________________________________________________________________________________________________________________________________________ 
Il‑ġganti tal‑art

Il‑kelma dinosawru ġejja mil‑lingwa Griega li tfisser “gremxula terribbli”. Id‑dinosawri kienu fost l‑ikbar annimali li qatt għexu fuq wiċċ id‑dinja, madwar mitejn miljun sena ilu. Il‑familja tad‑dinosawri damet teżisti iktar minn mitt miljun sena. Dan meta tqis li l‑bniedem ilu jgħix fid‑dinja madwar tliet miljun sena biss. 

[image: image10.jpg]



Nafu bid‑dinosawri minħabba l‑għadam li sibna tagħhom, imwaħħal ġol‑blat. Minn dan l‑għadam saru ħafna studji u nstab li           l‑iżgħar dinosawru kien jiżen xi tliet kilogrammi. L‑ikbar wieħed kien jiżen      mal‑mitt tunnellata. Dan il‑ġgant kien jgħix fl‑Amerka u huwa meqjus bħala l‑ikbar annimal li qatt eżista fid‑dinja. Huwa għoli 21 metru u twil 35 metru. Ma’ kull pass li kien jagħmel kien iriegħed l‑art. Dan kien jiekol ħaxix biss u ismu stramb huwa Arġentinosawrus.

Ikbar minn dan id‑dinosawru huwa l‑Bruħatkajosawrus. Dan kien jilħaq għoli ta’ 14‑il metru u tul ta’ 40 metru. Dan kien jiżen mal‑200 tunnellata. Ta’ dan il‑ġgant instabet għadma waħda biss. 

Wieġeb

1. Xi tfisser il‑kelma dinosawru? 

_____________________________________________________

2. Xi kemm damet teżisti l‑familja tad‑dinosawri? 

_____________________________________________________

Immaġinak mort sal‑Buskett ma’ sħabek u f’daqqa waħda ħassejtu l‑art titriegħed. Rajtu s‑siġar jiċċaqalqu u smajtu għajta kbira ta’ xi annimal. Il‑ħoss riesaq lejkom. X’ġara? Xi jkun? X’se tagħmlu?

